
«Հայաստանի Հանրապետության կառավարության 2013 թվականի դեկտեմբերի 19-ի N 1414-Ն որոշման մեջ լրացումներ կատարելու և գումար հատկացնելու մասին» Հայաստանի Հանրապետության կառավարության որոշման նախագծի վերաբերյալ  շահագրգիռ 
մարմինների դիտողությունների և առաջարկությունների մասին

--------------------------------------------------------------------------------------------------------------------------------------------------------------------------------------------------------
	Համապատասխան մարմնի անվանումը և դիտողությունների ու առաջարկությունների բովանդակությունը
	Դիտողությունների և առաջարկությունների քննարկման արդյունքները

	ՀՀ Ֆինանսների նախարարություն
Գրություն 11.08.2014թ. N 01.1/82-5/11761-14
1. Նախագծի վերնագիրն անհրաժեշտ է շարադրել հետևյալ բովանդակությամբ.


«Հայաստանի Հանրապետության կառավարության 2013 թվականի դեկտեմբերի 19-ի    N 1414-Ն որոշման մեջ լրացումներ կատարելու և գումար հատկացնելու մասին»:

2. Նախագծի 1-ին կետն անհրաժեշտ է շարադրել հետևյալ բովանդակությամբ.


«2014 թվականի ամառային զորակոչի շրջանակներում այլընտրանքային աշխա​տան​քային ծառա​յության ուղարկված թվով 61 այլընտրանքային աշխատանքային ծառայողների դրա​մական բավարարման գումարներ վճարելու նպատակով Հայաստանի Հանրապետության 2014 թվականի պետական բյուջեով նախատեսված Հայաստանի Հանրապետության կառավա​րության պահուստային ֆոնդի հաշվին հատկացնել 9,150.0 հազար դրամ, որից 2014 թվականի ինն ամսում 3,660.0 հազար դրամ` համաձայն սույն որոշման N 1 հավելվածի:»:

3. Նախագծում անհրաժեշտ է ավելացնել նոր կետ հետևյալ բովանդակությամբ.


«3. Հայաստանի Հանրապետության կառավարության 2013 թվականի դեկտեմբերի 19-ի «Հայաստանի Հանրապետության 2014 թվականի պետական բյուջեի կատարումն ապահովող միջոցառումների մասին» N 1414-Ն որոշման N 11 հավելվածում կատարել լրացումներ` համա​ձայն սույն որոշման N 2 հավելվածի:»:


Միաժամանակ հարկ է նշել, որ Նախագծին կից բացակայում է Նախագծի 1-ին կետում նշված N 1 հավելվածը:
ՀՀ արդարադատության նախարարություն
Գրություն 19.08.2014թ. N 02/5990-14


1. Նախագիծը համապատասխանում է Հայաստանի Հանրապետության Սահմանադրությանը: 




2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն:

4. Իրավական ակտում համապատասխան լրացումներ կատարելու անհրաժեշտությունն առկա է:


5. Նախագծում անհրաժեշտ բոլոր հարցերը կարգավորված են:




6. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


7. Նախագծում առկա են հստակեցման և խմբագրման կարիք ունեցող դրույթներ: Այսպես՝ նախագծի 2-րդ կետի 1-ին ենթակետում անհրաժեշտ է հստակեցնել, թե որոնք են ՙՙհամապատասխան մարմինները՚՚:


8. Օրենսդրական տեխնիկայի կանոնները մասամբ պահպանված չեն: Այսպես՝ նախագծի անվանման մեջ ՙՙԱ՚՚ տառն անհրաժեշտ է փոխարինել ՙՙՆ՚՚ տառով՝ նկատի ունենալով ՙՙԻրավական ակտերի մասին՚՚ ՀՀ օրենքի 70-րդ հոդվածի 5-րդ մասի պահանջները:


9. Նախագիծն անհրաժեշտ է համաձայնեցնել Երևանի քաղաքապետարանի հետ:

10. Նախագիծն անհրաժեշտ է համապատասխանեցնել սույն եզրակացության 7-րդ, 8-րդ և 9-րդ կետերին:


	Ընդունվել է:

Ընդունվել է:

Ընդունվել է:

Որոշման նախագծին կից N 1 հավելվածը վերախմբագրվել է:
Ընդունվել է: Որոշման նախագծի 2-րդ կետի 1-ին ենթակետում հղում է կատարվել N 1 հավելվածին
Ընդունվել է:
Որոշման նախագիծը ներկայացվել է Երևանի քաղաքապետի կարծիքին:

Տես նշված կետերով ներկայացված դիտողությունների և առաջարկությունների քննարկման արդյունքները:


